
GOUVÈNÈ CUOMO ANONSE ACHÈVMAN PWOJÈ ACADEMY LOFTS NAN ARBOR HILL  

 

Pwojè Konsèy Rejyonal kreye lojman a bon mache ak espas enkibatè Biznis pou Atizana  

 

Gouvènè Andrew M. Cuomo jodia te anonse achèvman Barn ak Academy Lofts nan Barn lan, yon pwojè 

restorasyon ki deziyen pou ogmante opòtinite lojman a bon mache ak sèvi kòm yon enkibatè inovatif 

pou biznis yo nan katye Arbor Hill nan Albany. Pwojè kolaboratif sa a te transfòme Akademi St. Joseph ki 

vid an apatman a bon mache ak yon espas a plizyè fonksyon pou kominote atistik la ki espere jenere 

preske $10 milyon dola nan aktivite ekonomi lokal ak mobilize sipò ki soti nan eta ak patnè lokal yo enkli 

Konsèy Devlopman Ekonomik Rejyon Kapital (CREDC).  

 

“Sa a prezante fason Konsèy Devlopman Ekonomik Rejyonal la ap kreye kwasans ekonomik reyèl ki soti 

nan tè a, pa anwo anba,” Gouvènè Cuomo te deklare. “Pwojè a kreye lojman a bon mache ak espas 

kominotè pandan lap mobilize envestisman prive, yon gwo konbinezon pou kapital rejyon an.” 

 

Lokalize nan North Swan ak Second Streets, Barn/Academy Lofts pral bay 22 apatman a bon mache a 

kominote atistik la, avèk espas estidyo sou sit la ki pral genyen plizyè fonksyon kòm yon enkibatè biznis 

pou atizana ak yon sant kominotè ki akse sou art ki ouvè pou rezidan lokal yo. Pwojè a gen ladan 14,000 

pye kare plis espas pou estidyo travay, swit repetisyon, espas pèfòmans, ak sant medya dijital, espas 

lavant andetay ak biwo pou kominote pwofesyonèl atistik. Albany Barn, Inc. sèvi kòm antrepriz patnè 

kreyatif pwojè a ak jere yon sant atizana dirab enkibatè kreyatif ak yon sant atizana kominotè nan 

Academy Lofts nan Pwojè Barn lan. 

 

Pwojè a te sipòte pa toulède eta ak patnè lokal yo, enkli CREDC, Devlopman Empire State (ESD), New 

York State Homes ak Community Renewal (HCR), Otorite Lojman Albany ak Vil Albany. Pwojè a aliyen 

avèk konsantrasyon CREDC nan plan estratejik li sou devlopman nan nwayo iben, ak restore, rebati ak 

revitalize lari ak kominote yo pou asire pwosperite ekonomik nan rejyon an. 

 

Nan premye seri inisyativ Konsèy Rejyonal la, Otorite Devlopman Endistriyèl Vil Albany (IDA) te bay $5.4 

milyon dola nan finansman a ba pri pou asiste avèk konpozan prensipal nan pwojè restorasyon an, e 

HCR te otorize pou bay $2.4 milyon dola nan kredi taks pou lojman moun ki gen revni fèb. Devlopman 

Empire State te bay $4.5 milyon dola nan sibvansyon finansman Restore NY, e $350,000 dola nan sipò 

lokal te atribye grasa Federal Home Loan Bank ak Kredi Taks Istorik.  

 

Ko-Prezidan CREDC James Barba, Prezidan & PDG Sant Medikal Albany, ak Robert Jones, Prezidan 

Inivèsite SUNY nan Albany te deklare, “Konsèy Devlopman Ekonomik Rejyon Kapital la kontan pou l wè 

vizyon pwojè Barn/Academy Lofts vini yon reyalite nan yon fason ki pral ranfòse katye a ak vil la tankou 

yon ansanm. Sou lidèchip Gouvènè Cuomo, Komite a te rekonèt enpòtans kritik ke atizana, kilti ak touris 

jwe nan ekonomi kap grandi a e li pral kontinye sipòte pwojè konsa ki pral bay rezilta tanjib.”  

 

Komisyonè & PDG HCR Darryl C. Towns te deklare, “Konsèy Devlopman Ekonomik Rejyonal Gouvènè 

Cuomo a ap travay nan eta pou pote pwojè inove tankou The Barn/Academy Lofts nan reyalite. 

Barn/Academy Lofts ap enjekte plizyè milyon dola nan Vil Albany e li se yon pyès santral nan estrateji 

renovasyon katye Arbor Hill. Devlopman a plizyè fasèt la ap bay lojman de kalite a bon mache, envesti 

nan atizana, kilti, ak prezèvasyon istorik -- e li pral devlope ekonomi lokal la. Konpliman a Otorite Lojman 

Albany ak Albany Barn Inc. paske li fè Akademy Lofts vini yon reyalite.” 

 

Prezidan Devlopman Empire State, PDG & Komisyonè Kenneth Adams te deklare,”The Barn/Academy 

Lofts se yon pwojè renovasyon inik ki pral yon katalis pou envestisman adisyonèl prive nan katye Arbor 

Hill. Pwojè sa a te resevwa sipò ki soti nan pwogram ESD Restore NY e nou aplodi kreyasyon yon 

devlopman ki pote ansanm lojman, atizana ak biznis pou pwodui yon kominote ekonomik ki pi dirab.” 

 

Senatè Neil Breslin te deklare, “Antan ke senatè ki reprezante gwo vil Albany an, renove katye Arbor Hill 

te yon priyorite alontèm pou mwen e anons jodia se bòn nouvèl. Finansman devlopman ekonomik sa yo 

pral ede plis fanmi jwenn bon jan lojman kalite a bon mache e li pral ankouraje devlopman ekonomik ki 

pral ede ekonomi lokal ak eta. Mwen aplodi Gouvènè Cuomo ak majistra Sheehan pou efò ak lidèchip yo 

nan pwojè sa a e map rete tann pou m travay avèk yo pou devlope ak amelyore vil Albany.” 

 

Manm Asanble John T. McDonald III te deklare, “Achèvman Barn/Academy Lofts se yon egzanp pafè nan 

re-itilizasyon potansyèl byen rich, istorik nan rejyon kapital la. Pwojè sa a se yon siksè akoz de 

konbinezon sipò sektè piblik ak prive. Li te pote lavi nan yon pwopriyete istorik ki gen enpak sou lavi 

anpil moun pandan tan sa kòm yon etablisman edikasyonèl e li pral genyen yon enpak ki pap janm fini 

pou ale delavan. Academy Lofts la se nouvo egzanp lavi/anviwonman travay la nan Kapital Vil la e li se 

yon modèl pou kominote yo nan nò peyi pou repwodui kominote yo pandan nap kontinye renove sant 

iben nou yo.”  

 

Manm asanble Patricia Fahy te deklare, “Albany Barn's Academy Lofts se yon egzanp terifik de enkibatè 

kolaboratif, sa ki pral bay yon etensèl ekonomik nan zòn ki gen gwo bezwen nan pote traay, lojman a 

bon mache, ak envestisman pou biznis. Gouvènè Cuomo, Konsèy Devlopman Ekonomik Rejyon Kapital, 

Otorite Lojman nan Albany, ak zòn Albany Barn yo tout dwe aplodi paske yo te fè renovasyon enpòtan 

sa vini yon reyalite.” 

 

Egzekitif Konte Daniel P. McCoy te deklare, “Pwojè sa reprezante kisa patenarya ak kolaborasyon ye. Lè 

nou konsantre efò devlopman ekonomik nou sou apwòch inove a difikilte nap fè fas, mwen gen 

konfyans ke ansanm nou ka ede zòn iben nou yo boujonnen, bay opòtinite lojman a bon mache ak 

dinamize katye nou yo. Konpliman a tout moun yo ki te travay pou fè jou sa vin posib.”  

 

Majistra Albany Kathy Sheehan te deklare, “Rebati katye nou yo an kominote ki pi vibran enpòtan a siksè 

nou kòm yon vil. Pwojè Barn/Academy Lofts enkòpore istwa rich, divèsite ak kilti nan katye sa a, pandan 

lap atire nouvo rezidan, biznis ak envestisman nan yon zòn ki gen anpil potansyalite. Mwen atann ke nap 

retounen nan jou sa a kòm yon etap enpòtan pou renove katye sa a.” 

 

Prezidan Konsèy Komen Albany Carolyn McLaughlin te deklare, “Barn ak Academy Lofts se yon etap nan 

direksyon pou renove Albany nan sant vil la toupre nouvo St.Joseph. Nou espere ke renovasyon an pral 

mennen moun yo retounen nan katye a pou yo temwen viitalite kiltirèl ki pral egziste nan bilding sa a.” 

 

Depatman Devlopman ak Planifikasyon Vil Albany Komisyonè Mike Yevoli te deklare, “Atire klas kreyatif 

nan Vil Albany esansyèl pou kenbe kominote nou yo vibran, e Barn/Academy Lofts atenn moun sa yo 

nan yon fason ki reyèlman inik. Barn/Academy Lofts non sèlman bay kominote atistik la yon espas pou 

travay ak viv, li kreyativman re-itilize yon pwopriyete ki te demoli nan katye Arbor Hill epi ba li yon 

nouvo objektif inik. Nou te travay di pou pote bon patnè ak resous yo ansanm pou enplemante plan 

Arbor Hill ak renove katye istorik sa a. Barn ak Academy Lofts la maksimize potansyèl konplè bilding 

istorik sa a e li pèmèt yon fwa ankò pou sèvi tankou yon ankraj pou kominote a. Pwojè sa a se yon 

egzanp ekselan pou angajman vil la pou jwenn solisyon kreyatif pou pwopriyete iben vid difisil yo.” 

  

Direktè Egzekitif Otorite Lojman Albany Steve Longo te deklare, “ Jodia nou te pwouve a yon nouvo 

jenerasyon valè travay di ak pèsèverans, Barn ak Academy Lofts nan Barn pral definitivman enpresyone 

tout moun ki pase nan pòt la. Vwazen nou yo ap avantire deyò apre long ivè a, ansanm avèk renesans flè 

ak pyebwa, yo kounye a anmezi pou wè renovasyon ansyen Akademi St.Joseph la. Antouzyas ki vini nan 

nouvo katye atistik yo pral bay wout pou renesans nan katye fyè sa a. Sa a se te yon pwojè difisil pou 

alafwa finans ak konstriksyon e gen anpil ewo ki te jwe yon wòl enpòtan, ki soti nan anpil sous 

finansman a anpil travayè devwe ki te travay di pou atenn pèfeksyon, nou ofri sensè remèsiman nou ak 

apresyasyon.” 

 

Prezidan Albany Barn Jeff Mirel te deklare, “Repons Barn lan se yon bezwen reyèl pou aspire atis 

rejyonal yo ak atizan kap chèche opòtinite pou kreye, kolabore, pèfòme ak egzibe pandan lap egalman 

favorize koneksyon ant atis sa yo ak kominote a--patikilyèman jèn--atravè aktivite kreyatif ak angajman. 

Nou espere ke Barn pral yon pyès enpòtan nan renesans katye a.”, te deklare, “Barn reponn yon bezwen 

reyèl pou aspire atis rejyonal ak atizan kap chèche opòtinite pou kreye, kolabore, pèfòme ak egzibe 

pandan lap egalman favorize koneksyon ant atis sa yo ak kominote a--patikilyèman jèn--atravè aktivite 

kreyatif ak angajman. Nou espere ke Barn pral yon pyès enpòtan nan renesans katye a.” 

 

Prezidan Norstar Devlopment USA, LP, ak devlopè pwojè a, Richard Higgins te deklare, “Re-devlopman 

ansyen lekòl St, Joseph an yon kominote inove pou viv/travay lojman a bon mache pou atis yo se yon 

adisyon enteresan pou vil Albany. San sipò Gouvènè Andrew Cuomo, Kòporasyon Devlopman Empire 

State, ak Komite Devlopman Ekonomik Rejyonal, pwojè a pa ta posib. Nou fyè paske nou te patisipe nan 

inisyativ enpòtan sa a.” 

 

Pwojè Konsèy Devlopman Ekonomik Rejyonal [Regional Economic Development Council initiative 

(REDC)] se yon eleman enpòtan apwòch Gouvènè Cuomo nan envestisman ak devlopman ekonomik Eta 

a. Nan ane 2011, Gouvènè Cuomo te kreye 10 Konsèy Rejyonal pou devlope plan estratejik alontèm pou 

kwasans ekonomik pou rejyon yo. Konsèy yo se patenarya piblik-prive ki fòme avèk espè lokal ak moun 

ki konsène ki nan biznis, akademi, gouvènman lokal ak òganizasyon ki pa nan gouvènman. Konsèy 

Rejyonal yo te re-defini fason New York envesti nan djòb ak kwasans ekonomik lè yo mete anplas yon 

apwòch ki baze sou kominote, k ap monte epi nan kreyasyon yon pwosesis konpetitif pou resous Eta a.  

